
Í AUGLÝSING 
. febr. 

um aðild Íslands að alþjóðasamningi um fuglaverndun. 

Hinn 28. janúar 1956 var utanríkisráðuneyti Frakklands afhent aðildarskjal 
Íslands að alþjóðasamningi um fuglaverndun, sem gerður var í París hinn 18. októ- 

ber 1950. 
Fylgir samningurinn hér með í íslenzkri þýðingu og miðast gildistaka aðildar 

Íslands að samningnum við afhendingardag aðildarskjalsins. 

Þetta er hér með gert almenningi kunnugt. 

Utanríkisráðuneytið, 15. febrúar 1956. 

Kristinn Guðmundsson. 

Henrik Sv. Björnsson. 

Fylgiskjal. 

Alþjóðasamþykkt um fuglaverndun. 

(París, 18. október 1950.) 

Með því að samningsaðilum er ljós sú gereyðingarhætta, sem vofir yfir vissum 
tegundum fugla, og stendur líka stuggur af ískyggilegri fækkun annarra tegunda, 
einkum farfugla, 

og með tilliti til þess, að frá sjónarmiði vísindalegrar þekkingar, náttúruvernd- 
unar og þjóðarbúskapar ættu í rauninni allir fuglar að njóta friðunar, 

hafa þeir komizt að þeirri niðurstöðu, að þörf sé breytinga á Parísarsam- 
þykktinni frá 1902 (Alþjóðasamþykkt um friðun fugla, sem gagnlegir eru landbún- 
aði), og þar af leiðandi leggja þeir til, að textinn verði á þessa leið: 

1. gr. 
Samþykkt þessi skal taka til allra villifugla 

2. gr. 
Aðilar samþykktarinnar telja, að með þeim undantekningum, sem gert er ráð 

fyrir í 6. og 7. grein eigi yfir höfuð að friða: 

a. alla fugla, að minnsta kosti um varptímann, og sömuleiðis farfugla þann tíma, 
sem þeir hverfa aftur til varpstöðva sinna, einkum í marz, apríl, maí, júní og 
júlí; 

b. þær tegundir, sem gereyðing vofir yfir eða eru vísindalega merkilegir, allt árið. 

ð. gr. 
Með þeim undantekningum, sem gert er ráð fyrir í 6. og 7. grein, skal bannað 

á friðunartíma tegundarinnar að flytja inn, flytja út, flytja til, selja, bjóða til kaups, 
kaupa eða geyma nokkurn þann fugl, eða jafnvel hluta af fugli, lifandi eða dauðan, 
sem ólöglega var drepinn eða fangaður. 

4. gr. 
Með þeim undantekningum, sem gert er ráð fyrir í 6. og 7. grein, skal bannað 

á friðunartíma hverrar tegundar, og sér í lagi um varptímann, að færa úr stað eða

ónýta hreiður, sem fuglar eru að gera sér eða liggja í, að taka eða skemma, flytja til, 14 
flytja út eða inn, að selja, bjóða til kaups, að kaupa og að ónýta egg eða eggskurn 15. febr. 
Íugla. Sömu ákvæði skulu og gilda um unga villtra fugla. 

Bann þetta skal ekki taka til eggja, sem tekin eru með löglegum hætti, enda 
fylgi þeim vottorð um, að þau séu ætluð til útungunar eða til vísindalegra nota 
eða þau séu undan alifuglum. Og vegna sérstakra og viðurkenndra ástæðna skal 
bann þetta ekki taka til vepjueggja í Hollandi. 

5. gr. 
Aðilar samþykktarinnar skuldbinda sig til að banna eftirtaldar (veiði)- 

aðferðir, sem valdið geta fjöldadrápi fugla eða föngun eða bakað þeim kvalir að 
nauðsynjalausu. Og í þeim löndum, þar sem slíkar aðferðir eru nú heimilar samkv. 
lögum, skuldbinda aðilar samþykktarinnar sig til að taka smám saman í lög þau 
ákvæði, er banni þær eða setji notkun þeirra takmörk: 

snörur, lím, gildrur, öngla, net, eitrað eða deyfandi agn, blindaða bandingja; 
tálgildrur fyrir endur; 
spegla, blys og annan ljósaútbúnað; 
net eða aðrar fiskveiðatilfæringar til þess að veiða sundfugla; 
marghlaðnar eða sjálfhlaðnar haglabyssur, sem taka fleiri en tvö skothylki; 
yfirleitt öll skotvopn önnur en þau, sem skjóta má með frá öxl; 
notkun vélknúinna báta til þess að elta eða skjóta fugla á ósöltu vatni og, frá 
1. marz til 1. október, á sjó innan landhelgi eða með ströndum fram; 

notkun vélknúinna farartækja á landi eða flugvéla til þess að skjóta fugla eða 
reka þá; 
að heitið sé verðlaunum fyrir að fanga fugla eða eyða þeim; 
heimild til þess að skjóta fugla eða veiða þá í net skal háð takmörkunum á 
öllum árstímum og afnumin með öllu um varptímann á sjó, í fjörum og með 
ströndum fram; 

k. allar aðrar aðferðir, sem stefna að fjöldaveiði eða fjöldadrápi fugla. 

Undnatekningar frá ákvæðum þessarar greinar eru tilgreindar í 6. og 7. grein. 

6. gr. 
Ef einhver fuglategund á tilteknu svæði er líkleg til þess annað hvort að reyn- 

ast hættuleg nytjagróðri eða dýrum með skaða þeim, er hún gerir á ökrum, vin- 
ekrum, matjurtagörðum, aldingörðum, skógum, veiðidýrum eða fiski, eða er líkleg 
til að eyða eða fækka einni eða fleiri tegundum, sem æskilegt er að viðhalda, skal 

réttum stjórnarvöldum heimilt, með því að veita einstaklingum leyfisbréf, að létta 
af banni því, er 2. og 5. grein fyrirskipa, að því er til þeirrar tegundar kemur. 

Eigi að síður skal það vera ólöglegt að kaupa eða selja fugla, sem veiddir eru 
samkvæmt undanþágu þessari, eða flytja þá burt af því svæði, þar sem þeir voru 
veiddir. 

Nú eru í landslögum einhver önnur ákvæði, er gera það kleift að draga úr 
spjöllum af völdum tiltekinna fuglategunda, og mega þá aðilar að samþykktinni 
láta þau ákvæði haldast, að því tilskildu, að tryggt sé, að tilveru viðkomandi teg- 
undar sé ekki stefnt í hættu. 

Með því að sérstakir atvinnuhagsmunir eru í húfi í Noregi, Svíþjóð, Finnlandi 
og Færeyjum, mega rétt stjórnarvöld í löndum þessum gera undanþágur og leyfa 
sérstök frávik frá ákvæðum þessarar samþykktar. Ef Ísland skyldi gerast aðili að 
samþykktinni, mundu hinar sömu undanþágur og frávik verða leyfð þar, skyldi 
þess verða æskt.

14 Í engu landi skal neitt það aðhafzt, er leiði til gereyðingar þeirra staðfugla 
15. febr. eða farfugla, sem um ræðir í þessari grein. 

7. gr. 
Undanþágur frá ákvæðum þessarar samþykktar mega rétt stjórnarvöld veita 

í þágu vísinda og fræðslu, eða ef um er að ræða viðreisn fuglastofna, klak, og upp- 
eldi veiðifugla, eða fálkahald, eftir því sem á stendur, og að því tilskildu, að nauð- 
synlegrar varúðar sé sætt til þess að girða fyrir misnotkun. 

Ákvæði 3. og 4. gr. um tilflutning (transport) skulu ekki gilda í brezka kon- 
ungsríkinu. 

Í engu landi skal bann 3. greinar taka til fiðurs af þeim tegundum fugla, sem 
leyfilegt er að veiða í því. 

8. gr. 
Aðilar samþykktarinnar skuldbinda sig til að gera skrá yfir þá fugla, sem 

leyfilegt verður að drepa eða fanga í landi hvers þeirra, samkvæmt þeim skilyrð- 
um, er samþykkt þessi setur. 

9. gr. 
Hvert land skal hafa rétt til að gera skrá yfir þær fuglategundir, staðfugla og 

farfugla, sem einstaklingar mega halda föngnum, og skal þar kveða á um þær 
aðferðir, er leyfilegar eru við föngunina, og sömuleiðis um það, við hvaða aðstæður 
megi flytja fuglana til og geyma þá fangna. Hvert land skal setja reglur um verzlun 
með slíka fugla og sera allar nauðsynlegar ráðstafanir til þess að takmarka hana. 

10. gr. 
Aðilar að samþykktinni skuldbinda sig til að rannsaka og gera viðeigandi ráð- 

stafanir til að varna tortímingu fugla af völdum úrgangsolíu frá skipum eða ann- 
arri saurgan vatns, eða af völdum vita, rafmagnsstrengja, skordýraeiturs eða ann- 
ars eiturs, svo og vegna annarra hliðstæðra orsaka. 

Þeir skulu leitast við að glæða hjá börnum og almenningi skilning á nauðsyn 
þess að vernda og friða fugla. 

11. gr. 
Til þess að bæta úr afleiðingum þess, að hentugum varpsvæðum fyrir fugla 

fækkar sem óðast fyrir aðgerðir manna, skuldbinda aðilar samþykktarinnar sig til 
þess að hvetja til þess þegar í stað og stuðla að því með öllum viðeigandi ráðum, 
að bæði á sjó og landi verði friðlýst ákveðin svæði af hentugri stærð og á hentug- 
um stöðum, þar sem fuglar seti orpið og komið upp ungum sínum óáreittir og þar 
sem farfuglar geti einnig hvílzt og aflað sér ætis í friði, 

Samþykkt þessa skal fullgilda, og skal hún haldast í gildi meðal allra ríkja, 
er undirrita hana. Fari svo, að eitthvert þeirra segi henni upp, skal sú uppsögn að- 
eins taka til hlutaðeigandi ríkis og ekki taka gildi fyrr en að ári liðnu frá því, er 
uppsögnin var tilkynnt aðilum samþykktarinnar. 

Þær þjóðir, sem ekki hafa undirritað samþykktina, skulu hafa rétt til að gerast 
aðilar að henni, þegar er þær æskja þess. 

Þau ríki, er voru aðilar að samþykktinni frá 1902, en hafa ekki fullgilt þessa 
samþykkt, skulu framvegis vera bundin af ákvæðum samþykktarinnar frá 1902. 

(Undirskriftir.)


